
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՕԳՈՍՏՈՍԻ 24-Ի N 1343-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
 ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ


	[bookmark: _Hlk130802613]1․ Վարչապետի աշխատակազմի իրավաբանական վարչություն
	14․04․2025թ․

	
	02/16.17/12045-2025

	1. [bookmark: _Hlk130802677]Նախագծի 1-ին կետի 1-ին ենթակետով նախատեսվում է որոշման 1.1 կետի 1-ին ենթակետից հանել «, ինչպես նաև Հայաստանի Հանրապետության պետական բյուջեից ներդրումային (անշարժ գույքի կառուցման կամ վերակառուցման) ծախսերի մասնակի փոխհատուցման» բառերը, սակայն պարզաբանման անհրաժեշտություն ունի այն հանգամանքը, թե գործող սահմանափակումների առկայության պարագայում ինչ հիմնավորմամբ են որոշումից հանվում վերոնշյալ բառերը՝ հաշվի առնելով, որ որոշման մեջ առկա մյուս համանման սահմանափակումները շարունակում են գործել:
2. Նախագծի 2-րդ կետով ամրագրված դրույթից բխում է, որ նախագծի 1-ին կետի 5-րդ ենթակետով սահմանված կարգավորումը տարածվում է միայն արդեն կնքված պայմանագրերի վրա, ինչը հիմնավորված չէ:

	Ընդունվել է։
Լրացուցիչ պարզաբանումը ներկայացվել է հիմնավորման մեջ։
	Ընդունվել է։


	1․ Ֆինանսների նախարարություն
	30․05․2025թ․

	
	01/3-1/12285-2025

	Ի կատարումն ֆինանսատնտեսական նախարարական կոմիտեի 2025 թվականի մայիսի 16-ի նիստի N ԿԱ/147-2020 արձանագրության 10-րդ կետով տրված հանձնարարականի՝ «Հայաստանի Հանրապետության կառավարության 2022 թվականի օգոստոսի 24-ի N 1343-Ն որոշման մեջ փոփոխություն և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առաջարկում ենք.
1) Հայաստանի Հանրապետության կառավարության 2022 թվականի օգոստոսի 24-ի «Ենթակառուցվածքներ ներդրումների դիմաց» օժանդակության տրամադրման միջոցառման իրականացման անհրաժեշտ բազային պահանջները, օժանդակության տրամադրման կարգը և պայմանները հաստատելու մասին» N 1343-Ն որոշման հավելվածի (այսուհետ՝ Հավելված) 20-րդ կետում «Մեծ Քառյակի (Big 4) միջազգային հեղինակավոր ցանկում ներառված աուդիտորական կազմակերպության կողմից» բառերը փոխարինել հետևյալ ձևակերպմամբ. 
Հայաստանի Հանրապետության օրենսդրությամբ սահմանված մասնագիտացված կառույցի անդամ հանդիսացող աուդիտորական կազմակերպության կողմից, որը՝
ա) նախորդ երկու տարիների ընթացքում ունի հանրային հետաքրքրություն ներկայացնող և (կամ) խոշոր կազմակերպությունների առնվազն հինգ աուդիտի իրականացման փորձ, և
բ) պատասխանատու աուդիտորը ունի ԷՅ-ՍԻ-ՍԻ-ԷՅ (ACCA) կամ ՍԻ-ԷՖ-ԷՅ (CFA) կամ ՍԻ-ՓԻ-ԷՅ (CPA) կամ այլ համանման միջազգային որակավորում և աուդիտորական ծառայությունների մատուցման առնվազն հինգ տարվա աշխատանքային փորձ։»,
2) Նախագծի 1-ին կետի 6-րդ ենթակետը հանել։
Միաժամանակ, առաջարկում ենք այս չափանիշները կիրառել «Ենթակառուցվածքներ ներդրումների դիմաց» օժանդակության տրամադրման միջոցառման շրջանակներում՝ հաշվի առնելով վերջինիս ծավալներն ու կարևորությունը Կառավարության համար: Օժանդակության տրամադրման այլ միջոցառումների շրջանակներում անհրաժեշտ կլինի դիտարկել ընտրությանը ներկայացվող այլ չափանիշներ և համապատասխանաբար աուդիտորական կազմակերպությունների ավելի լայն ծածկույթ:

		Ընդունվել է։




